
Макалада кылмыштуу зомбулук түшүнүгү боюнча тал-

доо жүргүзүлгөн. Кылмыштуу зомбулуктун учурдагы динами-

касы менен кошо анын жалпы кылмыштуулуктун тутумун-

дагы орду аныкталган. Кылмыштуу зомбулук түшүнүгүнүн 

учурдагы мыйзамдык бекилүүсү менен бирдикте анын теоре-

тикалык концепциялары талданган. Кылмыштуу зомбулуктун 

мыйзам актыларындагы чагылуусу менен бирдикте учурдагы 

боштуктар дагы изилдөөгө алынган. Макаланын максаты 

кылмыштуу зомбулук түшүнүгү боюнча практикалык жана 

теориялык көз караштарды талдоо аркылуу анын жазык 

укуктук табиятынын өзгөчөлүгүн жана мүнөздүү белгилерин 

аныктоо саналат. Изилдөөнүн усулдары болуп жалпы илимий 

усулдар менен кошо жеке илимий усулдар, формалдуу 

логикалык, грамматикалык, салыштырма- укуктук усулдары 

саналат. Изилдөөнүн жыйынтыгында кылмыштуу 

зомбулуктун түшүнүгү боюнча окумуштуулардын көз 

караштарын жалпыланып анын мүнөздүү белгилери 

сыпатталган. 

Негизги сөздөр: криминогендик абал, кылмыштуулук, 

зомбулук, кылмыштуу зомбулук, физикалык зомбулук, психи-

калык зомбулук, сексуалдык зомбулук, күч колдонуу, кылмыш, 

юридикалык аныктык. 

В статье анализируется понятие криминального наси-

лия. Наряду с текущей динамикой криминального насилия 

определено его место в общей системе преступности. Наряду 

с существующей легализацией понятия преступного насилия 

анализируются его теоретические концепции. Помимо отра-

жения уголовного насилия в законодательстве, также были 

изучены существующие пробелы. Целью статьи является 

выявление особенностей и характеристик уголовного права 

путем анализа практических и теоретических взглядов на 

понятие уголовного насилия. Методы исследования – это 

индивидуальные научные методы, формально-логические, 

грамматические, сравнительно-правовые методы, а также 

общенаучные методы. В исследовании обобщены взгляды 

ученых на понятие преступного насилия и описаны его 

характерные особенности. 

 Ключевые слова: криминогенная ситуация, преступле-

ние, насилие, преступное насилие, физическое насилие, психо-

логическое насилие, сексуальное насилие, насилие, преступле-

ние, юридическая определенность. 

The article analyzes the concept of criminal violence. Dres-

sing up with the current dynamics of criminal violence, his place in 

the general system of crime is determined. His theoretical concepts 

are analyzed with the existing legalization of the concept of 

criminal violence. Due to the reflections of criminal violence in the 

legislation, there were also studied existing gaps. The purpose of 

this article is to identify the features and characteristics of the 

criminal law through the analysis of practical and theoretical 

views on the concept of criminal violence. Research methods - 

these are individual scientific methods, formal-logical, 

grammatical, comparative-legal methods, as well as general 

research methods. In the course of the study, the views of the 

scholars on the concept of criminal violence and its characteristics 

were described. 

Key words: criminogenic situation, crime, violence, criminal 

violence, physical violence, psychological violence, sexual 

violence, violence, crime, legal determination. 

Учурдагы криминогендик абал өзүнүн бир 

канча интенсивдүүлүгү менен кошо бир канча 

агрессивдүү мүнөзгө ээ болгондугу бул турмуштук 

чындык. Акыркы он беш жылдын аралыгындагы 

кылмыш статистикасын талдасак, анда зомбулук 

менен жасалган кылмыштардын саны басымдуулук 

кылат. 

Учурда кылмыштуу зомбулук коомдук турмуш-

тун бир четинен орун алуу менен бирдикте, туруктуу 

кубулушка айланып, ал тургай жашоо таризинде да 

кадимкидей көрүнүш болуп калды. 

Улуттук статистика комитетинин маалыматына 

таянсак 2016-жылы - 27481, 2017-жылы - 2706, 2018 

жылы - 29718, 2020-жылы - 31211 кылмыш катталган 

[1, 143-б.]. Анын ичинде зомбулук менен коштолгон, 

атайылап ден соолукка залал келтирүү, зордуктоо, 

каракчылык сыяктуу кылмыштар динамикасы 

басымдуулук кылат. 

Демек учурдагы кылмыштуу зомбулук өзүнүн 

туруктуу көрсөткүчтөрү менен укук коргоо органда-

рынын ишмердүүлүгүн адекваттуу учурдун талабына 

жооп берген алдын алуу, бөгөт коюу чараларын 

ошондой эле кылмыштын бетин ачуу аракеттерин 

көрүүнү талап кылууда.  

Окумуштуу теоретиктердин алдында кылмыш-

туу зомбулуктун укуктук табиятын терең изилдөөгө 

багытталган концепцияларды, мыйзам актыларын, 

алдын алуу чараларын иштеп чыгуу боюнча 

суроолор жатат. 

Жогорудагы жагдайлар кылмыштуу зомбулукту 

изилдөөнүн актуалдуулугун гана жаратып калбастан, 

аны менен күрөшүү чаралары өркүндөтүү боюнча 

иштиктүү чараларды иштеп чыгуу зарылдыгын жа-

ратат. 

Юридикалык багыттагы изилдөөлөрдө түшүнүк 

аппараттарын иштеп чыгуу учурдагы актуалдуу көй-

гөйлөрдүн бири болуу менен, юридикалык аныктык 

принцибинин ишке ашырылуусуна дагы тоскоол бо-

луучу жагдай катары таанууга болот.  

Түшүнүк аппараттарын, анын маани мазмундук 
жактары толук кандуу мыйзамдык деңгээлде бекитүү 
менен бирдикте, мыйзамдын так бирдей колдонулу-
шуна олуттуу таасирин тийгизүүдө.  

Айта кетүү орундуу бул өз кезегинде мыйзам-
дуулук принцибине дагы таасир берип, мыйзамдын 
укук колдонуучу тарабынан чечмелөөдө дагы көйгөй 
жаратат. 

Кыргызстандын мыйзам жаратуучулук практи-
касында түшүнүк аппараттары боюнча көйгөйлөр 
бир канча орундуу. Алардын ичинде маанилүүрөөк 
кыргыз тилиндеги түшүнүктөр, латын тилиндеги 
түшүнүктөр, орус тилиндеги түшүнүктөрдү туура 
аныктоо менен түшүндүрүлөт. Учурдагы мыйзам 
актыларында орусча тексте түшүнүктөр бирдейлиги 
менен баяндалса, кыргызча тексте бир канча 
айырмачылыктар менен да орун алган учурлар 
кездешет. Бул кемчиликтердин арасында «зомбулук» 
түшүнүгү дагы орун алган. 

Учурдагы мыйзам актыларыда «зомбулук түшү-
нүк» категориясы анын табияты толук кандуу мый-
замдык деңгээлде бекиле элек. Ошону менен бирдик-
те акыркы жылдардагы жазык укуктук реформаларда 
түшүнүк аппараттарын бир канча кеңири берилле 
баштады. Биздин оюбузча жазык мыйзамында жазык 
процессуалдык мыйзамындагы юридикалык аныктык 
принциби да бул жагдайга өз таасирин тийгизүүдө.  

Кылмыш жаза мыйзамында 2019-жылга чейин 
зомбулук түшүнүгү киргизилген эмес. 2019-жылы 1-
январдан кирген жазык кодексинин тиркемесинде 
«өмүр жана саламаттык үчүн коркунучтуу зомбулук-
ту колдоном деп коркутуу» түшүнүгү киргизилген. 
Бул түшүнүк ден соолук, адам өмүрүнө карата физи-
калык, психикалык жана сексуалдык зомбулукту 
колдонуу катары түшүнүүгө болот. Ошону менен 
бирдикте жалпылоочу түшүнүк аппараты жок. 

Зомбулук түшүнүгү боюнча окумуштуулардын 
арасында бирдей усулдук, концептуалдык, жандашуу 
жок экендиги ачыкталат. Зомбулук түшүнүгүнүн 
этимологиялык маанисине талдоо жүргүзсөк. С.И. 
Ожеговдун [2, 1359-б.] сөздүгүндө «зомбулук-
кимдир бирөөгө физикалык күч колдонууну, 
зомбулук актысы, денедеги зомбулук издери, кимдир 
бирөөнүн жеке кол тийбестигине мажбурлоо менен 
таасир этүү, кысмакка алуу» маанисин түшүндүрөт. 

Ал эми Д.Н. Ушаковдун сөздүгүндө «зомбулук 
кимдир бирөөгө физикалык күч колдонууну, кимдир 
бирөөгө, нерсеге күч колдонуу, мажбурлап тассир 
этүү, бийликтен кыянатчылык менен пайдалануу, 
кысмакка алуу, башаламандык менен күч колдонуу» 
түшүнүлөт [3, 234-б.]. 

Ал эми чоң юридикалык сөздүктө «зомбулук –
бир адамдын башка бир адамга карата физикалык же 
психикалык таасир этүүсү. Физикалык зомбулук түз-
дөн түз адам организмине, уруп сабоо, токмоктоо, 
денеге зыян келтирүү, буюмдарды же предметтерди 

колдонуу менен кыйноо. Психикалык зомбулук 
адамдын психикасына коркутуу, үркүтүү менен 
таасир этүү [4, 345-б.]. 

Зомбулуктун бир канча толугураак мыйзамдык 
бекилишин Кыргыз Республикасынын Мыйзамына 
«Үй-бүлөлүк зомбулуктан сактоо жана коргоо 
жөнүндө» мыйзамынын 1-беренесиндеги негизги 
түшүнүктөрдү зомблуктун үч формасы, физикалык, 
психикалык, сексуалдык зомбулук каралган [5]. 

Тилекке каршы Кыргыз Республикасынын Кыл-
мыш жаза мыйзамында зомбулуктун жалпы 
түшүнүгү камтылган эмес. Жазык кодексинин өзгөчө 
бөлүгүндөгү бир канча кылмыштарда зомбулук 
термини колдонулган. Бирок алардын толук 
таржымалы үстүрттөн гана аныкталган.  

Айта кетүү орундуу зомбулук боюнча окумуш-
туулардын көз карашы бир жактуу эмес, ошондой 
болсо дагы алардагы оң жактардын бар экендигин 
айта кетүү орундуу. 

Жазык укук илиминде «зомбулук түшүнүгү» 
бир канча курамдагы кылмыштардын алкагында 
мыйзамдык бекилген. Кылмыштуу зомбулуктун 
мыйзамдык дефинициясынын так аныкталбашы 
анын жазык укуктук баа берүүдө бир жактуу 
колдонулушуна таасирин тийгизип калбастан, 
кылмышты квалификациялоодо, жоопкерчиликти 
аныктоодо бир канча көйгөйлөрдү жаратат. Мындай 
көз караштарды бир катар окумуштуулар 
карманышат [6, 19-22-бб.]. Айрыкча талаш 
тартыштар физикалык күч колдонуу менен болгон 
зомбулукта орун алган. 

Кээ бир окумуштуулар А.В. Варданян [7, 55-б.] 
зомбулукту «жабырлануучуга карата физикалык күч-
тү колдонуу» деп түшүнсө, кээ бирлери физикалык 
зомбулук адамдын жеке кол тийбестигине карата ба-
гытталгандыгын айтышат. 

Белгилүү жазык укугунун теоретиги В.В. 
Лунеев физикалык зомбулук бул «адамдын денесине 
жөнөкөй уруп сабоо менен, оор жаракаттарды келти-
рүү, адамдын өлүмүнө чейин алып баруучу 
физикалык күч колдонууну» айтат. Көпчүлүк оку-
муштуулар зомбулукту өзгөчө физикалык аракеттер 
менен байланыштырышат [8, 3-б.]. 

Эми психикалык зомбулукка кайрылсак. Жазык 
кодексинде бир канча беренелерде психикалык зом-
булукту колдонуу менен байланышкан кылмыш ку-
рамдары бар, мисалы каракчылык кылмышы. Айта 
кетүү орундуу психикалык зомбулук боюнча дагы 
окумуштуулардын көз караштары бир канча чар 
жайыт. Жазык укуктук доктринада психикалык зом-
булук, физикалык зомбулукту колдонуу менен 
коркутуу деп түшүнүлөт, ошондуктан физикалык 
зомбулуктун бир бөлүгү катары чагылат [9, 21-б.]. 

 Белгилүү теоретик А.В. Наумов «психикалык 
зомбулук катары коркутууну» түшүнөт [10, 51-б.]. 

 Демек жазык укугундагы кылмыштуу зомбулук 
боюнча көз караштарды талдоо бизге бир канча тыя-
нактарды чыгарууга мүмкүнчүлүк берет. Тактап айт-
канда: 

 зомбулук категориясы кылмышты жасоо ык-
масы катары таанылган; 

 кылмыштуу зомбулукту аныктоодо объектив-
дүү белгилер басымдуулук кылат, күч колдонуу, кор-
кутуу; 

 кылмыштуу зомбулукта анын натыйжасына 
карата сыпатоолор дагы орун алган; 

 кылмыштуу зомбулуктун адамга карата багыт-
талышы менен бирдикте, жеке кол тийбестик, 
жыныстык кол тийбестик, ден соолугу, өмүрү сыяк-
туу объектилерге багытталгандыгы ачыкталат; 

 кылмыштуу зомбулукта физикалык зомбулук 
менен психикалык зомбулуктун өз ара байланышы 
бар. 

 Макаланы жыйынтыктап жатып «кылмыштуу 
зомбулук» боюнча бир катары тыянактарды 
чыгарууга болот. Атап айтканда; 

 ал атайылап жасалуучу физикалык жана пси-
хикалык акт; 

 ал адамга карата багытталган; 
 адамдын эркине каршы колдонулат; 
 кээ бир кылмыштарды квалификациялоодо 

бир кылмышты экинчи бир кылмыштан 

айрымалоого мүмкүнчүлүк берет. 

